INSTRUCION 2/2024, da Secretaria Xeral da Universidade de Santiago de Compostela, para a
ordenacion dos procedementos a seguir na realizacion de actividades docentes e de
investigacion con acceso a datos persoais, intervencions con seres humanos ou mostras en
centros docentes non universitarios

Con data do 17 de abril de 2023 foi aprobada a Instrucién 4/2023, da Secretaria Xeral
Técnica da Conselleria de Cultura, Educacion, Formacion Profesional e Universidades para a

autorizacion de estudios no ambito educativo
(https://www.edu.xunta.gal/portal/sites/web/files/asinado _instrucions estudos e investigaci
ons.pdf).

Esta Instrucidn afecta & realizacién dos estudos cientificos que se pretendan realizar
dende a Universidade de Santiago de Compostela nos que se vaian utilizar datos de centros
docentes publicos non universitarios ou dos distintos departamentos da Conselleria, agas que os
datos xa figuren publicados nos portais institucionais da Xunta de Galicia. Tamén afecta a
actividades nas que o alumnado universitario entre en contacto con menores.

Por outra banda, os estudos cientificos e os traballos académicos estan sometidos na
USC & aprobacién do Comité de Etica (http://imaisd.usc.es/seccion.asp?i=gl&s=-2-26-229) da
USC e ao establecido na Resolucidon Reitoral sobre o Procedemento de avaliaciéon previa de
traballos de fin de estudos e outros traballos en caso de intervencién con seres humanos,
obtencion de mostras e datos persoais (http://hdl.handle.net/10347/33102)

Deste xeito, procede coordinar os procedementos no caso de realizacidn de actividades
investigadoras que utilicen datos educativos do dmbito da Conselleria de Cultura, Educacién,
Formacidn Profesional e Universidades, de realizacién de traballos de fin de grao e de fin de
master neste ambito e no de actividades docentes que impliquen relacidn con menores, asi
como concretar e definir a sua tramitacién.

A estes efectos distinguiranse os seguintes supostos:

A .- Investigacidns cientificas. No caso de intervencién con seres humanos, obtencion de
mostras e datos persoais no ambito educativo dependente da Conselleria de Cultura, Educacion,
Formacién Profesional e Universidades (centros publicos non universitarios e datos da
Conselleria), serdn necesarios o informe previo favorable do Comité de Etica da USC e a
autorizacién da Conselleria.

Unha vez obtido o informe favorable do Comité de Etica deberase solicitar autorizacion da
Conselleria, remitindo o informe do Comité de Etica da USC xunto co formulario establecido na
Instrucion  4/2023, da Secretaria Xeral Técnica da Conselleria ao correo
sxt.cultura.educacion@xunta.gal.

B.- Traballos de Fin de Grao (TFG) e Fin de Master (TFM). Para a realizacidn dos traballos
deberan utilizarse preferentemente os datos postos a disposicion da cidadania nos portais de
datos abertos e estatisticos. Ainda asi, se fose necesaria a intervencidn con seres humanos,
obtencién de mostras ou datos persoais en centros docentes publicos dependentes da
Conselleria de Cultura, Educacién, Formacién Profesional e Universidades sera necesario o
informe previo favorable da Facultade ou Escola da USC, a través do drgano que tefia establecido,

e do Comité de Etica da USC, conforme ao indicado na resolucién reitoral sobre o procedemento
de avaliacion previa.

A presentacién do informe favorable do Comité de Etica no correspondente centro
educativo sera suficiente para o inicio nesta da realizacién de traballos de fin de Grao e fin de
Mdster

Non obstante o anterior, en virtude do principio de limitacién da finalidade no uso dos
datos obtidos, se estes se pretenderan utilizar con outros fins, entre eles en publicacidns
cientificas, sera precisa a autorizacién da Conselleria de Cultura, Educacidn, Formacion
Profesional e Universidades da Xunta de Galicia.

C.- Actividades formativas en centros docentes non universitarios distintas das
practicas ou Practicum. Para a realizacion de actividades formativas presenciais en centros non
universitarios (publicos, concertados ou privados), estas deben estar previstas na programacién
académica da materia correspondente e requirirdn revision previa da Secretaria Xeral da USC
para a analise de riscos en materia de proteccién de datos. No caso de que impliquen contacto
con menores, quen realice as actividades debera ter expedido o certificado negativo de delitos
sexuais conforme ao artigo 13 da Lei 1/1996, de 15 de xaneiro, de proteccion xuridica do menor.

No caso de centros publicos, debera aportarse a autorizacion da Secretaria Xeral xunto
co formulario establecido na Instrucién 4/2023, da Secretaria Xeral Técnica da Conselleria ao
correo sxt.cultura.educacion@xunta.gal.

A Secretaria Xeral

Dulce M2 Garcia Mella

Documento asinado dixitalmente conforme a Lei 39/2015 de 1 de outubro, do procedemento administrativo comun das
administracidns publicas (BOE n° 236 do 2 de outubro de 2015).

TABOLEIRO ELECTRONICO DA USC

